
PENGHARGAAN 

Pertama sekali sudah tentu kami ingin mengucapkan alhamdulillah ke h·adrat lllahi 

kerana dengan keizinannya kami dapat bersama-sama menyelesaikan tugasan dalam 

menghasilkan transkrip ini. 

Juteru itu, kami juga ingin mengucapkan teramat terima kasih kepada pensyarah kami 

iaitu Puan Nurulannisa Abdullah dimana beliau sentiasa memantau dan juga membantu kami 

sepanjang proses menghasilkan transkrip ini. Tanpa beliau sudah tentu kami sukar dan tidak 

akan berjaya menyiapkan transkrip ini mengikut format dan masa yang ditetapkan dengan 

tepat dan betul. 

Di samping itu, kami juga tidak lupa akan masa dan tenaga yang disumbangkan oleh 

tokoh kami sebelum, semasa dan selepas temubual beliau sentiasa memberikan respon yang 

pantas dan kerjasama yang amat baik dalam sepanjang proses kami menyiapkan tugasan 

transkrip ini 

Akhir sekali, kami berharap dengan penghasilan transkrip ini dapat digunakan sebagai 

sumber rujukan pada masa hadapan. Kami juga mengambil kesempatan ini untuk 

mengucapkan terima kasih kepada yang terlibat secara langsung atau tidak langsung dalam 

sepanjang proses penghasilan tugasan transkrip ini seperti rakan-rakan dan keluarga. 

Sekian. Terima Kasih 

ABSTRAK 

Abstrak 

Temu bual ini dilakukan Bersama Dr Haji Suhazeli Abdullah. Beliau merupakan anak 
kelahiran Kola Bharu, Kelantan. Beliau melanjutkan pelajaran di peringkat ijazah 
perubatan di Universiti Sains Malaysia, Kubang Kerian, Kelantan. Kemudian, beliau 
melanjutkan pelajaran ke peringkat Sarjana (Master of Medicine) dalam 
pengkhususan Perubatan Keluarga di Universiti Kebangsaan Malaysia. Temu bual ini 
dilakukan bagi mengetahui tentang pengalaman dan pencapaian beliau sepanjang 
menjadi seorang yang pakar di dalam ilmu perubatan dan juga di dalam bidang 
penulisan. Temu bual ini dijalankan melalui platform "Zoom Meeting" yang dijalankan 
pada tarikh 30 Jun 2021 pada hari Rabu. Temu bual tersebut berlangsung pada jam 
2.30 petang dan mengambil masa selama 2 jam. Secara ringkas, Dr Hj Suhazeli 
Abdullah banyak berkongsi pengalaman hidup beliau dalam bidang pakar perubatan 
keluarga dan beliau juga banyak menerima anugerah sepanjang be/iau berkhidmat di 
dalam bidang tersebut. 

Kata Kunci: Pakar Perubatan Keluarga, llmu Perubatan, Pakar, Vaksin, Doktor 

Abstract 

This interview was conducted with Dr Haji Suhazeli Abdullah. He was born in Kota 

Bharu, Kelantan. He is pursuing a medical degree at Universiti Sains Malaysia, Kubang 

Kerian, Kelantan. Later, he furthered his studies to the Master of Medicine level in 

Family Medicine at Universiti Kebangsaan Malaysia. This interview was conducted to 

find out about his experience and achievements throughout being an expert in 

medicine and also in the field of writing. The interview was conducted through the 

"Zoom Meeting" platform which was conducted on 30 June 2021 on Wednesday. The 

interview took place at 2.30pm and lasted for 2 hours. In short, Dr Hj Suhazeli Abdullah 

shared many of his life experiences in the field of family medicine and he also received 

many awards during his service in the field. 

Keywords: Family Medicine Specialist, Medicine knowledge, Specialist, Vaccine, 

Doctor 

PENGENALAN 



PENGENALAN 

Dr. Suhazeli Abdullah merupakan seorang doktor pakar yang sedang berkhidmat di 

Klinik Kesihatan Tengkawang, Terengganu. Beliau dilahirkan di Kota Bharu Kelantan. 

Pendidikan awal di sekolah Kebangsaan Perol dan Sultan Ismail College (SIC), Kelantan. 

Kemudian melanjutkan pelajaran di peringkat ijazah perubatan di Universiti Sains Malaysia, 

Kubang Kerian, Kelantan. Kemudian, melanjutkan pelajaran ke peringkat Sarjana (Master of 

Medicine) dalam pengkhususan Perubatan Keluarga di Universiti Kebangsaan Malaysia. 

Beliau banyak terlibat dalam menyampaikan ceramah mengenai Vaksin, Rokok, Vape 

dan kaedah menjalankan kajian saintifik perubatan, Health System Research (HSR) dan 

Quality Assurance Program (QAP) samada di peringkat daerah, negeri mahupun 

kebangsaan. 

Selain itu, beliau juga banyak menulisa dan menghasilkan buku-buku, artikel dan juga 

artikel di media sosial bagi memberi kesedaran kepada masyarakat tentang kesihatan dengan 

fakta dan jawapan yang betul dari seorang pakar dan beliau juga sering menulis artikel bagi 

menepis fakta palsu yang dicipta dan dipusingkan golongan yang tidak bertanggungjawab 

bertujuan menghasut dan mengelirukan masyarakat dalam sesebuah isu kesihatan 

Seterusnya, beliau juga aktif dalam program luar waktu pejabat kerana beliau terlibat 

dengan begitu banyak persatuan dan juga badan bukan kerajaan secara langsung atau tidak 

langsung. Walaupun beliau merupakan doktor kesihatan beliau juga mempunyai kemahiran 

dalam bidang pengkomputeran seperti mahir menggunakan aplikasi SPSS dan juga Adobe 

Photoshop. 

Akhir sekali, beliau juga turut menerima banyak anugerah diantaranya adalah 

Anugerah Wira Vaksin dimana beliau dianugerahkan anugerah berkenaan kerana begitu 

lantang dan aktif menulis di media sosial untuk memberi pengetahuan kepada masyarakat 

tentang vaksin dengan fakta dan rujukan yang sahih dan betul. 

V 



TRANSKRIP 



TRANSKRIP 

Berikut merupakan temu bual sejarah lisan yang telah dijalankan oleh Muhammad Zarif 

Hakimi Bin Mohamad Asri serta Luqman Haqim Bin Kamaludin bersama tokoh pilihan Dr Haji 

Suhazeli Bin Abdullah mengenai pengalaman beliau dan juga kepakaran beliau dalam bidang 

Family Medicine Specialist (FMS) atau Pakar Perubatan Keluarga. Temu bual ini dijalankan 

melalui aplikasi "Zoom Meeting" pada tarikh 30 Jun 2021 bersamaan hari Rabu pada jam 2.40 

petang. 

Tujuan temu bual ini dijalankan adalah bertujuan untuk memenuhi subjek pendokumentasian 

lisan. Selain itu, temu bual ini juga bertujuan untuk mengenalpasti tentang pengetahuan dan 

juga kepentingan "Family Medicine Specialist (FMS)" atau Pakar Perubatan Keluarga. 

Temubual ini terbahagi kepada dua sesi iaitu sesi pertama dan juga sesi kedua. Temu bual 

ini mempunyai lapan bahagian iaitu kepada bahagian pertama mengenai latar belakang 

tokoh, seterusnya bahagian kedua mengenai sejarah pendidikan awal, bahagian ketiga 

mengenai sejarah atau pengalaman tokoh, bahagian ke-empat iaitu pengalaman kerjaya, 

bahagian ke-lima iaitu penghargaan, bahagian ke-enam iaitu hasil-hasil penulisan, bahagian 

ke-tujuh iaitu penglibatan tokoh dan akhir sekali mengenai harapan dan nasihat daripada 

tokoh. Berikut adalah hasil rakaman. 

Petunjuk: 

SA: Dr Suhazeli Abdullah 

MZ: Muhammad ZarifHakimi 
LH: Luqman Haqim 

BAHAGIAN A: LA TAR BELAKANG TO KOH 

MZ : Assalamualaikum warahmatullahi taala wabarakatuh Dr Suhazeli Abdullah, apa 

khabar? 

SA : Waalaikumsalam warahmatullahi ta'ala wabarakatuh, Alhamdulillah baik. Semua 

sihat? 

MZ : Alhamdulillah sihat sahaja. 

LH : Alhamdulillah dalam keadaan sihat. 

ZH : Okay [baiklah] Dr, untuk sesi pertama bahagian A ni [ini] akan dikendalikan 

oleh saya sendiri dan bolehkan kita memulakan sesi temu bual kita sekarang 

Dr? 

SA : Okay [baiklah], sila. 

ZH : Mengenai bahagian A, iaitu mengenai latar belakang Dr. Sebagai soalan 

permulaan untuk sesi temu bual kita pada hari ini. Bolehkah Dr menceritakan 

sedikit sebanyak tentang latar belakang Dr? 

SA : Terima kasih kepada Muhammad Zarif Hakimi dan Luqman Haqim kerana menemu 

bual saya. Saya kena korek [ingatJ balik kenangan saya. Saya ada baca soalan yang 

diberikan itu sepintas lalu dan saya kena refresh [ingat] kembali saya punya memori 

kehidupan saya. Saya rasa macam bagus juga kadang-kadang boleh dibukukan juga 

kehidupan kita (ketawa). Bagus juga sebab tak pemah lagi orang buat. Satu initiative 

[tindakan] yang bagus. Pertama sekali - saya dilahirkan pada 1971, 3 March [Mac]. 

Eh (terlupa) 2 March [Mac] 1971. Tertukar 3 dengan 2 (tarikh kelahiran). Jadi 2 March 

[Mac] 1971, di Kampung Perol, Kota Bharu, Kelantan. So Uadi] ore [orang] Kelantan ni 

[ini]. Zarif Hakimi ore mano dok tahu? [orang mana ini?] (sambil ketawa). 

MZ : Saya lahir di Alor Setar, Kedah. Orang Kedah. 

SA : So [Jadi], Haqim pun orang belah [kawasan] sana juga kan? Cuma duduk di 

Terengganu dan Kelantan. Sekarang ni [ini] belajar di Kelantan. Baik, Kampung Perol 

tu [itu] kalau tengok dari segi kat [dekat] Machang tu [itu] sebelum sampai Kata Bharu, 

dia ada tulis situ Nilam Puri. Dia akan masuk ke dalam tu [itu] dipanggil Perol. Dia 

dalam 3 kilo [kilometer] ke dalam. Dia in between [ditengah-tengah] di antara Nilam 

Puri dan Peringat. So Uadi] connecting [berhubung] di antara Peringat dan Nilam Puri 

ada jalan Perol tu [itu] di tengah-tengah itu Kampung Perol (diulang dua kali) dan 

dilahirkan di sana-dan sekolah rendahnya di Sekolah Kebangsaan Perol. Sekolah 

menengah-mungkin saya bongkarkan semuanya pasal [tentang) cerita saya. Bagus 

juga buat macam ni (sambil ketawa). Sekolah menengah saya sempat Sekolah 

Menengah Kebangsaan Mulong sehari (sambil ketawa). Dia zaman dahulu, kita akan 

bincang sikit [sedikit] pembelajaran orang dahulu. Orang dahulu dia secara automatik 

apabila sekolah itu berada dekat, kita akan pergi ke sekolah berkenaan. So Uadi] untuk 

sekolah menengah yang paling di dekat adalah di Mulong. Mulong itu lepas daripada 

Nilam Puri sedikit dan juga sekolah menengah di Melor tapi melor itu agak jauh. 

Kebanyakkan orang Kampun Pero! tu [itu] akan ke Sekolah Menengah Melor. So Uadi] 

sempat saya sekolah di situ sehari. Keluarga saya ini, ayah saya ini ialah Imam masjid 

dan Imam biasalah nak [mahu] hantar anak-anaknya ke sekolah agama. Jadi di situ, 

ayah saya sebenarnya meninggal dunia pada saya darjah enam. So Uadi] untuk 

sekolah menengah itu saya tidak sempat. Bukan ayah saya yang buat decision 

[keputusan] tapi mak yang buat untuk menghantar saya ke Sekolah Menengah Agama 

(A) Maahad Muhammadi lebih kurang 3 bulan. Jadi, sempatlah saya belajar mengenai

kitab dan juga pandai sedikit Bahasa Arab. Saya dapat satu ilmu yang sangat bagus 

iaitu ilmu tulisan khat. Saya dah tak [tidak] ingat Ustaz tu [itu] nama apa tapi dia 

mengajar saya sampai sekarang saya ingat kaedah bagaimana nak menulis tulisan 

khat. Selepas di Maahad Muhammadi lebih kurang 3 bulan, saya mendapat tawaran 

untuk ke sekolah khas SIC [Sultan Ismail Collage]. SIC [Sultan Ismail Collage} itu 

merupakan pioneer program [ program perintis] kepada siapa yang good result 

[keputusan cemerlang] dalam pada masa itu kita panggil Penilaian Darjah 5 sekarang 

ini kita panggil UPSR [Ujian Pencapaian Sekolah Rendah]. Pada masa kami dulu 

Penilaian Darjah 5. So Uadi] darjah 6 itu memang hilang, takde [tiada] buat kerja apa, 

duk [hanya] main di dalam kelas, bising macam itu dalam kelas tapi pada masa itu 

darjah 5 Alhamdulillah saya dapat good grade [keputusan cemerlang] saya--4-A 1 B. 

Pada masa tersebut seingat saya lebih kurang 4 orang 4A 1 B dengan seorang dapat 

4A 1 C dan seorang dapat 5A. Kami diantara yang Top 10 [1 O terbaik] kiranya memang 

pada tahun tu [itu] pecah telor [buat pertama kalinya) sebab sebelum ini tiada lagi yang 

dapat 5A. Jadi, dengan 4A 1 B pun dikira good grade [keputusan cemerlang] pada 

masa itu. Jadi, saya interview [temuduga] juga ke sekolah-sekolah berasrama penuh 

macam Sekolah Sains, Mara dan sebagainya tetapi tak dapat [tidak dapat]. Jadi, SIC 

[Sultan Ismail Collage) mungkin Kementerian Pelajaran pada ketika itu, saya tak [tidak] 

pasti siapa punya keputusan mungkin Menteri atau apa-apa, dia buat satu sekolah 

khas di Sultan Ismail Collage. Sultan Ismail Collage ini Sultan Kelantan dan banyak 

pimpinan di Kelantan belajar di Sultan Ismail Collage. Bahasa Melayu di panggil 

Maktab Sultan Ismail. Macam tokoh hebat seperti Tengku Razaleigh, Sultan 

Muhammad sendiri dan kebanyakkan Sultan dia bersekolah di Sultan Ismail Collage. 

Sultan Ismail Collage ini sekolah english [bahasa inggeris] dahulu sebelum dari 

Merdeka pun dah ada dah [sudah]. Cerita tentang berkaitan dengan khat tadi, ilmu 

yang saya dapat daripada Maahad Muhammadi yang lain-lain mungkin saya tidak 

berapa nak ingat dah. llmu khat itu saya dapat, saya practice [latihan] diri saya melukis 

di kertas. Saya boleh dikatakan dari segi lukisan, saya mahir melukis tetapi tidak 

semahir ore tu [orang lain] tetapi disebabkan itu saya mahir melukis. Seingat saya 

pada Tingkatan 3, saya pernah dicalonkan untuk ke Sime Darby KL [Sime Darby Kuala 

Lumpur] untuk pertandingan melukis. Saya ingat lagi saya punya cikgu lukisan saya 

Cikgu Mukardi dia memang puji saya punya lukisan dan calonkan saya untuk ke Sime 

Darby tetapi tak [tidak] pergi sebab takda ore sponsor [tiada tajaan] sebab pada masa 

itu dia kata nak pergi kena pergi dengan sponsor [tajaan] sendiri. Kita ni [ini] orang 

miskin (ketawa), mak saya kerja Petani, ayah saya selain daripada Imam dia Petani 

buat sawah padi. Abang-abang saya pun masih lagi tidak bekerja. Abang sulung saya 

dekat Felcra [Lembaga Penyatuan dan Pemulihan Tanah Persekutuan] yang ke-dua 

dia Cikgu, yang ketiga suri rumah, yang ke-empat Cikgu sekarang ini, yang ke-lima 

saya, yang ke-enam adik-adik dan seorang lagi yang masih belajar. Pada masa 

tersebut, abang-abang saya masih lagi tidak bekerja, masih lagi belajar di Maktab dan 

sebagainya. Jadi, dari segi kewangan itu agak kurang jadi hanya dicalonkan sahaja 

untuk ke pertandingan lukisan dan tidak dapat pergi. Saya dari segi khat itu memang 

pandai melukis khat, tulisan Allah, Asma-ul-Husna yang 99 saya lukis dan macam­

macam bentuk sehingga saya ialah mungkin untuk membongkarkan cerita sedikit. 

Kami keluarga miskin dan mak saya selain daripada bertani buat padi, mak saya juga 

jual nasi kerabu memang sohorlah [terkenal], saya guna bahasa Kelantan awak faham 

ke tidak ni [ini] (ketawa). Jadi, dengan nasi kerabu Moksu Semah [Makcik Hasmah] 

mak saya nama Siti Hasmah bukan Siti Hasmah isteri Tun Dr. Mahathir Mohamad 

(ketawa), ore [orang] panggil Moksu Semah [Makcik Hasmah] nasi kerabu. Di antara 

pendapatan, punca kehidupan saya kebanyakannya bergantung kepada penjualan 

nasi kerabu dan untuk pendapatan keluarga daripada hasil penanaman padi. Ayah 

saya meninggal pada saya darjah 6 tetapi adalah beberapa buah tanah yang 

diusahakan. Orang zaman dahulu adalah orang yang buka kampung, buka tanah dan 

sebagainya. Jadi, walaupun dari segi duit di tangan tiada tetapi tanah ada. At least 

[sekurang-kurangnya] saya punya keluarga 6 orang adik-beradik itu dapat sekeping 

[sebidang] seorang. Jadi, untuk tampung saya punya pembelajaran dan sebagainya, 

saya buat padi dan juga secara hariannya saya menjual nasi lemak di sekolah. Di 

sekolah memang saya bawa nasi lemak dan pada masa itu mu rah dengan harga 1 O 

sen, 20 sen sahaja masa tu [pada masa itu]. Maksudnya pada masa itu, duit 10 sen 

bernilai. Saya bawa duit 3 sen boleh beli kuih pada masa itu pada tahun 70-an. Jadi, 

nasi lemak pada ketika itu dalam 30 sen dan apabila saya sekolah menengah saya 

masih menjual nasi lemak sehingga Cikgu sekolah pun beli nasi lemak saya. Maaf, 

bukan nasi lemak tetapi nasi kerabu. Nasi kerabu dia punya kuah itu sedap, kuih tum is 

itu sedap sehinggakan kebiasaan kita pergi sekolah zaman dahulu dia ada buku teks. 

Buku teks kena bawa balik tetapi saya tidak bawa balik, saya letak bawah laci meja. 

Beg saya bawa tetapi dipenuhi dengan nasib kerabu (ketawa). Jadi, hasil daripada situ 

mak saya kadang-kadang bagi, kadang-kadang tidak bagi duit. Jadi, emak kata "Jual 

ni [ini] duit dapat, guna" untuk belanja saya. Seingat saya, saya bawa dalam 16 

bungkus macam itu lah, penuh dalam plastik. Dapat lah seringgit, dua ringgit macam 

tu [itu], mewah jugak lah. ltulah saya punya kehidupan saya dilahirkan. Duduk di 

kampung pada masa tersebut, tidak ada letrik [elektrik]. Ada elektrik bermula pada 

tahun 198O-an, saya ingat macam itu lah. Sebaik sahaja, Tun Dr. Mahathir Mohamad 

menjadi Perdana Menteri (berfikir), bukan sebelum itu lagi dalam darjah 3 atau darjah 

4 dalam 70 something [dalam tahun 7O-an] baru ada elektrik di kampung kami. Masa 

itu dia tidak disebut TNB [Tenaga Nasional Berhad], disebut sebagai LLN [Lembaga 

Letrik Negara] dan sistem air di kampung pun tidak ada, lebih ke arah perigi dan parit 

air itu untuk kegunaan sawah padi tapi [tetapi] kita gunakan untuk mandi dan air minum 

lah pada masa tersebut di kampung. Sekitar kampung saya itu, dia punya locality 

[penduduk setempat] rumah itu dalam jumlah rumah lebih kurang dalam sekitar 

kelompok dekat saya duduk itu lah sekitar lebih kurang 10 buah rumah dan kalau lebih 

besar mungkin lagi ramai. 10 buah rumah dan kebanyakkan adalah sedara-mara lah. 

Ayah saya kawin [kahwin] 2, pecah rahsia belaka ini (ketawa) tetapi duduk dekat­

dekat. lsteri tua [isteri pertama] dan isteri muda [isteri ke-dua] dekat-dekat. Dimana 

saya ini adalah dari hasil isteri muda lah. lsteri tua juga baik, saya pun pergi makan di 

rumah ibu sulung [panggilan] dan rumah anak pada isteri tua pun ada dekat itu juga. 

So 0adi] kami tidak ada masalah lah dari segi hubungan dan sampai sekarang pun 

baik walaupun emak saya dah meninngal dan isteri tua pun dah meninngal tetapi anak­

anak dia [anak-anak isteri pertama] dan cucu-cucu dia masih ada lagi sebagai anak 

sedara saya lah. lkut skrip atau tidak ini, saya pun tidak pasti. Kalau ada tertinggal 

skrip itu tolong bagitahu, kalau tertinggal you (awak] punya skrip. Sekolah rendah, 6 

tahun di Sekolah Rendah Kebangsaan Perol, dia dekat je (sahaja] dengan rumah saya 

lebih kurang dalam 5OOmeter sahaja kot [rasanya] tetapi dia ada jalan dia tetapi saya 

selalu ikut jalan pintas ikut jalan denai ualan semak belukar] sikit sampai. Di sekolah 

itu, sekelas daripada saya darjah 1 hingga darjah 6 lebih kurang dalam 32 orang dan 

sekarang ini 32 orang itu alumni untuk Sekolah Rendah Kebangsaan Perol itu untuk 

class [kelas] saya itu masih lagi kita ada group (kumpulan]. Baru je [sahaja] kita buat 

group (kumpulan] sebab ada Whatsapp [aplikasi] kalau tiada Whatsapp [aplikasi] tidak 

boleh buat group (kumpulan]. Sekarang ini dah ada Whatsapp [aplikasi] kita add 

[tambah]. Semua bercerita berkaitan kisah masing-masing, ingat akan kenangan­

kenangan ketika berada di sekolah dahulu., sapa [siapa] yang degil, siapa yang dok 

[tidak] dengar kata cikgu dan sebagainya (tersenyum) di sekolah rendah. 

Alhamdulillah, hasil daripada didikan cikgu-cikgu saya ucapkan terima kasih banyak­

banyak. Cikgu-cikgu yang mungkin saya boleh sebut ialah Cikgu Yakob sebagai Guru 

Besar (Guru Besar Sekolah Rendah Kebangsaan Perol], Cikgu Mat sebagai cikgu 

yang mengajar Matematik, Cikgu Nordin sebagai cikgu Bahasa lnggeris, Cikgu Che 

Mas --- ini isteri kepada Cikgu Nordin. Dia mengajar (mengingati) rasanya ajar Sains 

atau pun mengajar bahasa macam itu lah sebab dia bukan lah Guru utama tetapi Guru 

yang utama ialah Ckgu Nordin. Sampai sekarang Cikgu Nordin masih hidup, ada lagi 

tetapi pencen sudah berada di kampung dan kami sentiasa hubungi lah Cikgu Nordin. 

Dia mengajar Bahasa lnggeris walaupun dia kategori sebagai bekeng [garang]. 

Bekeng [garang] itu maksudnya dia cengey [garang] sikit lah. Dia kalau tak [tidak] kena 

je [sahaja] dia akan cubit kita punya perut. Kita memang akan takut lah kalau Cikgu 

Nordin mari [datang] itu memang takut lah tetapi hasil daripada didikan dia itu dapatlah 

sedikit saya bertutur dalam Bahasa lnggeris (ketawa) paling-paling tidak kan untuk 

masuk ke Universiti dan sebagainya. Jadi rasa nak (hendak] menangis pun ada 

(sebak) bila bercerita pasal [tentang] itu (ketawa). Ada yang mana-mana miss 

[tertinggal] ke soalan-soalan? 

MZ : Okay [baiklah] Dr, tadi mengenai latar belakang keluarga Dr yang Dr ceritakan. 

Bolehkah Dr ceritakan keluarga Dr ini berapa bilangan adik-beradik yang ada 

dalam keluarga Dr dan Dr itu sendiri merupakan anak yang keberapa di dalam 

keluarga tersebut? 

SA : Seperti saya sebut tadi, saya punya hierarchy [kedudukan] keluarga, ada 2 keluarga 

yang besar di mana ayah saya kahwin 2, yang hok [itu] sulung ini dia ada satu, dua -­

- adik-beradik. Dua-duanya sudah meninggal dan ada dia punya anak-anak itu lah dan 

sekarang ini saya masih contact [hubungi] lah dan untuk seibu dan sebapa dengan 

saya, untuk ibu muda ini emak saya enam orang semuanya. Semuanya masih hidup 

lagi lah buat masa ini enam orang. Yang sulung dah pencen dah [sudah], pencen dekat 

Felcra [Lembaga Penyatuan dan Pemulihan Tanah Persekutuan]. Sekaran ini yang 

sulung menetap di Terengganu juga dekat dengan kampung saya di Terengganu lah 

sebab saya kahwin dengan orang Terengganu. Jadi, dalam keluarga saya kahwin 

dengan orang Terengganu dua orang lah, saya dengan abang saya yang sulung dan 

yang lain itu semua kahwin dengan orang Kelantan juga kecuali yang bongsu tak 

[tidak] kahwin lagi lah. Jadi, saya anak yang ke-lima --- lepas itu apa lagi yang 

berkaitan dengan adik-beradik. Tidak ada masalah apa-apa lah dari segi adik-beradik, 

penyakit ke apa Alhamdulillah setakat ini lah. Ayah saya meninggal pada saya umur 

12 tahun darjah 6 --- masa itu dia punya jarak umur ayah dan emak dia jauh sikit lebih 

kurang dalam 30 tahun sebab dia isteri muda kan, biasa lah isteri muda kan (ketawa) 

berbeza umur 30 tahun. Jadi, ayah saya kena strok lebih kurang, saya tidak ingat 

berapa tahun tetapi dalam setahun lebih atau dua tahun macam itu lah kena strok. Dia 

meninggal pada umur 80 tahun lebih dan emak saya pada masa itu masih lagi berumur 

40-an nak masuk ke 50-an dan yang isteri tua itu mungkin dalam 60-an lebih dan 70-

an lebih lah. Seperti yang saya sebutkan tadi lah, mata pencarian pendapatan setelah 

kematian ayah, emak saya masih meneruskan lagi dengan penanaman padi dua, tiga 

relung yang ditinggalkan oleh arwah ayah. Buat padi, jual nasi kerabu, buat juga kuih 

dan kerja-kerja kampung macam itu lah Alhamdulillah dapat menampungnya 

kesemuanya sampai kita semua membesar lah. Emak saya meninggal semasa saya 

umur tingkatan 5, tingkatan 5 maksudnya 17 tahun lah ya kan? Saya selepas Maahad 

Muhammadi, saya ke Sekolah SIC [Sultan Ismail Collage] saya berulang --- dengan 

naik bas sekolah sehingga ke tingkatan 3 seingat saya. Tingkatan 3 saya berulang 

dan masa itu ada bas yang masuk, ya bas sekotah tah yang masuk dan bas sekolah 

ini biasa orang kampung saya ini selain daripada Sekolah Mulong [Sekolah Menengah 

Kebangsaan Mulong] macam yang saya katakan tadi, dia akan pergi ke beberapa 

sekolah yang lain yang feeder school [sekolah terdekat] untuk sekolah menengah ini. 

Sekolah Menengah Kebangsaan Kata satu lagi, dan begitu juga dengan Sekolah 

Menengah Sultan Ismail, Sekolah SIC [Sultan Ismail Collage], Sekolah Menengah 

Zainab berdekatan dengan Sultan Ismail Collage dan juga Maahad Muhammadi. Jadi, 

kebanyakkan orang kampung itu ada yang kesana dan bas itu akan bawa masuk. 

Maksudnya pagi-pagi itu memang akan penuh lah semua bas jadi kutip [ambil] dari 

pelbagai lokasi sekitar daripada kampung saya, Kampung Mulong dan seterusnya ke 

atas yang sana lah. Selepas tingkatan 3, saya duduk di asrama -- sehingga ke 

tingkatan 5 saya duduk asrama. Masa itu saya gap [renggang] lah sekejap dengan 

emak saya dan seingat saya pada tingkatan 4 emask saya dimasukkan ke Ward [wad 

pesakit] akibat daripada kanser lah. Kanser rahim dan pergi ke kanser (b�rfikir) kanser 

pangkal rahim dan pergi ke kanser rahim dan juga merebak ke perut. Seingat saya 

dalam tempoh berapa (mengingati) lebih kurang setahun juga lah dia suffer 

[menderita] dengan kanser dan membuat pembedahan. Membuat dia punya 

colostomy [pembedahan usus besar]. Pada masa itu saya struggle [perjuangan] untuk 

SPM [Sijil Pelajaran Malaysia] maksudnya saya seolah-olah saya tidak jaga sangat 

emak saya itu dan selepas daripada SPM [Sijil Pelajaran Malaysia] kebiasaannya 

selepas SPM [Sijil Pelajaran Malaysia] dahulu gap [tempoh] lama masa untuk masuk 

ke apply [memohon] ke U [Universiti] dan sebagainya. Jadi pada masa itu lah saya 

jaga emak dalam keadaan emak kanser (sebak) dan masa itulah mungkin terdetik di 

hati saya untuk iltizam [berazam] dan berazam untuk menjadi Doktor dan sebagainya 

sebab masa saya menunggu emak di Hospital dan saya tengok saya rasa saya perlu 

buat sesuatu untuk keluarga dan sebagainya. Pada masa itu lah saya terdetik untuk 

membuat Doktor dan sebagainya dan biasanya dalam keluarga saya pun antara yang 

suka dan bukan nak [mahu] puji diri apa, saya ini antara yang agak brilliant [bijak] sikit 

sebab antara ramai-ramai itu tidak ada siapa yang boleh 4A. Saya lah yang dapat 4A, 

yang lain-lain itu saya tidak pasti berapa tetapi antara yang good result [keputusan 

cemerlang] adalah saya lah. Jadi seolah-seolah macam dalam saya punya keluarga 

seolah-olah dia akan pinpoint [cadangkan] dia kata "Awak jadi Doktor lah, sebab awak 

bijak" (ketawa) sebab pada masa itu, Doktor adalah highest ranking [kedudukan 

tertinggi] lah dalam keluarga dan juga pada masyarakat. Setelah saya nak [mahu] 

masuk ke University USM [Universiti Sains Malaysia] sekali lagi bukan lah saya mahu 

merintih [kesedihan] tetapi oleh kerana kita punya ekonomi atau keluarga tidak ada 

duit untuk bawak walaupun In Shaa Allah jamin akan dapat biasiswa. Di USM 

[Universiti Sains Malaysia] saya dapat biasiswa lah, tetapi untuk kick start [permulaan] 

untuk pergi ke Matrikulasi untuk masuk ke USM [Universiti Sains Malaysia] itu memang 

perlu duit untuk pergi, nak beli barang semua perlu duit. Pada masa tersebut, antara 

teknik saya tidak pasti orang sekarang buat atau tidak buat you all [awak semua] lah 

sudah kaya sedikit (ketawa) tidak perlu untuk meminta-minta kan (ketawa). Kami dulu 

[dahulu], ini cadangan daripada orang kampung. Orang kampung dulu bukan lah kaya­

kaya semuanya, dia kata kita buat jamuan makan dan jamuan makan itu adalah sedikit 

sebanyak kita tampung duit itu. Makan paling murah pada masa itu adalah laksa -­

Laksa Kelantan ya bukan Laksa Penang [Pulau Pinang) (ketawa) dan orang kampung 

mari [datang] dan hulurkan duit dan dapat lah In Shaa Allah dekat seribu [satu ribu], 

dua ribu jugak lah kita dapat untuk menampung pelajar dan sebab itu lah saya kalau 

memikirkan berkaitan orang kampung ini saya rasa sedih sedikit lah (sebak) saya 

memang terhutang budi dengan orang kampung (menangis). Minta maaf ya jadi 

sensitif sikit (ketawa). 

MZ : Kami juga dapat merasakan perkara yang sama apabila Dr menceritakan 

perkara tersebut. Boleh ya Dr saya teruskan dengan soalan yang seterusnya? 

SA : Okay [baiklah], sila sila. 

MZ : Mengenai latar belakang pasangan dan juga anak-anak Dr sendiri, jikalau Dr 

tidak keberatan bolehkah Dr ceritakan sedikit tentang pasangan Dr dan juga 

anak-anak Dr sendiri? 

SA : Okay [baiklah], terima kasih. Dia macam bercerita saya punya timeline [perjalanan 

hidup] saya lah kan? 

MZ : Ya (mengangguk) 

SA : Selepas daripada saya SPM (Sijil Pelajaran Malaysia], saya duduk dekat rumah 

sekejap. Pada masa tersebut, saya jual tulisan Khat sebab itu saya kata tulisan Khat 

itu memang saya lukis atas kertas. Kalau saya beli dia punya pinggan kertas itu, kalau 

gi [pergi] ke Supermarket [Pasar Raya] yang bekas untuk party [pesta] yang ada 

bunga-bunga itu kan, saya tulis atas itu tulisan Khat dan saya jual dengan harga 50 

sen. Pada masa saya tingkatan 4, tingkatan 5 masa saya duduk asrama itu saya boleh 

dikatakan setiap dorm [bilik asrama] ada tulisan saya dan orang membeli (ketawa). 

Ore [orang] beli saya punya dan daripada duit itu saya kitar dan saya gunakan untuk 

beli pinggan itu. Beli pinggan itu dalam satu paket [bekas] itu dalam 20 dan harga saya 

tidak ingat dalam 6 Ringgit, 7 Ringgit macam itu lah dalam 20 itu. Saya tulis apa semua 

itu dan saya jual 50 sen dapat untung dapat. ltulah kisah yang itu. Selepas daripada 

SPM [Sijil Pelajaran Malaysia], saya (mengingat) selepas saya tunggu, saya jaga 

emak saya dan emak saya meninggal dan lebih kurang dalam sebulan [1 bulan], 2 

bulan juga lah saya duduk dengan adik dan sepupu seorang lagi yang duduk bersama 

dengan saya sebab pada masa tersebut abang saya ada yang dah masuk ke Maktab 

dan ada yang dah bekerja. Hok [yang] dah bekerja, yang sulung dah masuk bekerja 

di Terengganu, Felcra [Lembaga Penyatuan dan Pemulihan Tanah Persekutuan], 

yang ke 3 juga cikgu, yang ke 2 dia kerja sebagai pelukis pelan tetapi apabila dia 

berkahwin dia duduk rumah, di rumah yang lain bersama suami dia di dekat Kelantan 

juga. Setelah kematian ibu saya itu, saya buat kerja itu [kerja menguruskan sawah 

padi] sekejap, lepas itu saya bantu kakak saya. Kakak saya sebelum ini bekerja dekat 

syarikat, oleh kerana suami dia kerja kerajaan dan mintak supaya duduk jadi suri 

rumah. Jadi untuk tampung itu, dia menjual air. Air batu ini, (menerangkan) air batu 

kacang semua itu kan saya bantu untuk jual air batu kacang. Pada masa itu pun dalam 

proses untuk masuk ke U [Universiti] lah. Saya pun dapat good grade [keputusan 

cemerlang] jugak lah, Alhamdulillah Allah Taala tolong saya dapat keputusan 

cemerlang dalam Sijil Pelajaran Malaysia. Oulu orang panggil aggregate [agregat], 

agregat 13 saya dapat. Agregat 13 itu, dia bukan nak puji diri tetapi kalau 13 itu orang 

kampung akan nanye nanye [bertanya] lah. Saya bahasa timangan saya orang panggil 

PokLi [Suhazeli], orang Kelantan ini Pok [Pak] ramai, Suhazeli ini PokLi [Suhazeli] lah. 

Jadi orang akan tanya "Pokli dapat berapa?". Masa itu dipanggil Gred A lah, Gred A 

ini antara kurang daripada 16 ke atau kurang daripada 20 saya sudah tidak ingat dia 

punya itu dia punya gred itu kan. Jadi, saya dapat lebih kurang 13, kira good grade 

[keputusan cemerlang] juga lah 13 itu walaupun tidak dapat 9 tetapi dapat 13 okay 

[baik] lah. Zaman dahulu dia tidak ada sistem UPU [Permohonan Kemasukan Pelajar], 

dulu kita kena beli paper [surat khabar] surat khabar. Berita Harian, Utusan kita kena 

tengok bila dia kata sudah keluar sudah dia punya borang itu di paper (surat khabar]. 

Dia UPU [Permohonan Kemasukan Pelajar] jugak tetapi bukan dalam bentuk online 

[atas talian]. Pada masa itu komputer tidak kenal pun, saya belajar komputer pada 

masa tingkatan 4 itu pun di sekolah masih lagi menggunakan MS-DOS [Microsoft Disk 

Operating System] yang code [kod] dia 0101 saya belajar 0101 --- itu dia punya masa 

itu pun saya gunakan Microsoft 301 [aplikasi] tidak Microsoft Words [aplikasi] macam 

sekarang ini. Microsoft 301 [aplikasi] itu memang menggunakan DOS [Disk Operating 

System] pada masa tersebut. Kita kena masukkan DOS [Disk Operating System] dulu, 

kena Enter the DIR slash enter [proses Disk Operating System] baru masuk. Pahtu 

[lepas itu] baru nak pergi ke program apa slash [arahan program] masuk program apa 

pada masa itu. Baik, mengarut pulak saya cerita sampai berkaitan yang tidak 

sepatutnya pula tetapi nanti you [awak] olah dan ulas awak punya ayat dalam 

penulisan itu nanti. Baik, masuk USM [Universiti Sains Malaysia], masuk Matrikulasi 

dan aims [impian] saya ialah memang untuk medic [perubatan]. Alhamdulillah, dapat 

medic [perubatan] 5 tahun perubatan. Panjang nak memberitahu sebelum saya nak 

bercerita berkaitan dengan family [keluarga] ini. Berkaitan macam mana saya boleh 

jumpa dengan seorang gadis yang bernama Khadijah Musa [isteri Dr Suhazeli]. Masa 

itu kita belajar di Universiti, kita tidak ada Whatsapp [aplikasi] ---, tidak ada Facebook 

[aplikasi] --- (ketawa), tidak ada Twitter [aplikasi] ---, kita hanya kenal berdepan. ltu 

orang kata cinta pandang pertama itu (ketawa), kita berdepan sebab Khadijah Musa 

ini dia senior [pelajar lebih lama] daripada saya. Senior [pelajar lebih lama] 2 tahun 

dan ya lah kita kan di Universiti yang sama, dia punya asrama pun sebelah 

menyebelah so Uadi] sentiasa tersetempak lah walaupun tidak bercouple [bercinta] 

tetapi sentiasa tengok-menengok lah, jeling-menjeling lah dan disitu pun kita ada 

kumpulan, saya ini sentiasa dalam golongan islamik, kita ada usrah, kumpulan dan 

sebagainya. Biasanya dia akan cuba untuk matching [padankan] lah awak dengan ini, 

orang ini dengan orang ini matching [padankan]. So, takpa lah Uadi, tidak apa lah], 

saya pun nampak si dia ini gadis yang cantik, ada adab, ada budi terus pada tahun ke 

4 saya terus melamar. Ha [ya], melamar dia lah. Melamar bukan Whatsapp [aplikasi] 

ni (ketawa), kita aturkan pertemuan dengan seorang senior [pelajar lebih lama] yang 

sudah kahwin, kita aturkan pertemuan dan memberitahu hasrat hati kita mahukan dia. 

Pahtu [Selepas itu], kita punya sistem dahulu, kita tidak ada telefon dulu. Kita hanya 

menggunakan sistem kertas sahaja so Uadi] kita put [letak] kertas itu dekat mana yang 

dia akan baca surat cinta kita (ketawa) pecah rahsia zaman dahulu. Selepas itu, 

Alhamdulillah dia pun bersetuju maksudnya saya punya tangan ini tepuk bersambut 

lah bukannya bertepuk sebelah tangan lah ha [ya] bersambung dan Alhamdulillah dia 

punya emak mertua saya pun mari [datang] tengok saya dan saya kahwin pada masa 

tahun ke 4. Tidak habis lagi medic [perubatan] dan masa itu isteri saya bakal itu dia 

sudah hampir nak habis sudah. Dia tahun ke 5 sudah dan dia buat housemanship 

[Doktor pelatih] di USM [Universiti Sains Malaysia] dekat situ juga. Jadi, kahwin dan 

saya antara orang panggil rezeki kahwin - sebab seperti yang saya sebutkan awal 

tadi memang saya orang susah dan sebagainya dan Alhamdulillah bila masuk USM 

[Universiti Sains Malaysia] saya dapat biasiswa, masuk medic [perubatan] pun dapat 

biasiswa medic dan apabila masuk final year [tahun akhir] adalah satu final year [tahun 

akhir] yang agak struggle [susah] lah untuk lulus perubatan. Di sini saya dapat support 

[sokongan] daripada isteri saya dan dia pun pada masa itu sudah bekerja dan di 

asrama pada masa itu, ceritakan sedikit dia krisis --- bukan apa tidak cukup tempat 

untuk student [pelajar] untuk duduk asrama. Tidak cukup asrama dan saya memang 

orang yang mempunyai rezeki yang tinggi, saya duduk sekali dengan isteri saya sebab 

dia ada kuarters khusus untuk houseman [Doktor pelatih], saya memang kiranya hebat 

juga lah (ketawa) pada masa itu sebab dapat kuarters. Orang lain duduk asrama, dia 

duduk kuarters houseman [Doktor pelatih] ini sebilik seorang (ketawa) bukan duduk 

ramai-ramai jadi ini antara rezeki yang saya dapat lah. Dapat anak pertama masa itu 

saya baru final year [tahun akhir] dapat anak pertama, lepas itu isteri saya dapat 

pindah ke Terengganu untuk meneruskan Pegawai Perubatan di Terengganu dan 

saya rasa lebih kurang dalam 6 bulan atau pun setahun lebih kurang yang berpisah 

sekejap sebab saya masih belajar, isteri beke�a di Kuala Terengganu dan anak sulung 

saya pun dijaga oleh beliau dan selepas saya habis exam [peperiksaan] untuk final 

year [tahun akhir], saya dapat houseman [doktor pelatih] di Terengganu. Bertaut 

kembali di Terengganu dan sepanjang kerja saya tidak lari daripada Terengganu lah. 

Sekejap di Sabah sebab itu lah syarat sebagai pakar. Saya pakar pada tahun 2004, 

saya bekerja di Terengganu 1997. Selepas itu saya buat Master [ljazah Sarjana] tahun 

2000, tahun 2004 itu saya habis Master [ljazah Sarjana}. Selepas pada tahun 2004 

itu, saya berkhidmat di sekitarTerengganu juga di pelbagai daerah lah di Setiu, Maran. 

Selepas di Maran itu, syarat daripada Kementerian untuk dipanggil kiamat wajib di 

Sabah. So Oadi], saya buat khidmat wajib di Sabah 6 bulan pada tahun 2013 seingat 

saya 2013 macam itu lah. Selepas itu, saya balik dan balik ke Terengganu juga, balik 

awal di Kemaman, selepas itu pindah ke Dungun dan sekarang ini pindah di Hulu 

Terengganu dekat dengan rumah saya. Dimana isteri saya selepas daripada menjadi 

Pegawai Perubatan di Hospital Besar Kuala Terengganu, dia sempat menjadi Pegawai 

Perubatan di Klinik Kesihatan Batu Rakit area [kawasan] Kuala Terengganu lah dekat 

dengan Kuala Nerus area [kawasan] sana. Dia duduk situ, selepas itu dia resign 

[berhenti] pada 1999. Resign [berhenti] pada tahun 1999 itu dia join [masuk] Swasta 

di Kuala Berang tempat saya duduk sekarang ini lah. Pada tahun berikutnya, saya join 

Master [ambil ljazah Sa�ana], masuk Family Medicine [Perubatan Keluarga] di UKM 

[Universiti Kebangsaan Malaysia]. Masa itu, di Universiti Kebangsaan Malaysia adalah 

PJJ [Pendidikan Jarak Jauh] maksudnya kita boleh buat di Hospital Kuala Terengganu 

dia punya jarak jauh Cuma ambil exam je [peperiksaan sahaja] di Universiti 

Kebangsaan Malaysia. Alhamdulillah, pada masa sekarang ini pun ada sistem PJJ 

[Pendidikan Jarak Jauh] itu. Akhirnya pada tahun 2004 saya lulus dan menjalani pakar 

tahun 2004 sampai sekarang lah dalam pelbagai tempat. Dari tempoh bermula 

daripada 1996 sampai sekarang ini saya dikurniakan 5 orang anak yang kecik [bongsu] 

sekarang ini baru tingkatan 2 di sekolah dekat dengan rumah saya sekarang ini dan 

menetap sekarang ini di Kuala Beran sebab selepas isteri saya resign [berhenti] join 

[masuk] Swasta di Kuala Beran terus berkhidmat di Swasta Kuala Beran dan beli tanah 

buat rumah di Kuala Beran lah sampai sekarang ini lah. ltulah sedikit sebanyak, 

panjang saya punya cerita itu. Nak suruh complete [sepenuhnya] tidak terhenti setakat 

Sekolah Rendah, Sekolah Menengah, Universiti dan sebagainya (ketawa) dan alam 

perkahwinan. Mungkin ada yang saya tertinggal? 

TAMAT BAHAGIAN A 

SAHAGIAN H: ISU SEMASA, TIPS DAN HARAPAN 

LH : Okey [Baiklah], seterusnya bahagian terakhir iaitu bahagia H. So [jadi], isu 

semasa lah. Dr merupakan Panel Pakar bagi program lmunisasi dan Vaksinasi 

di Kementerian Kesihatan. Jadi, sudah tentu sekarang ini vaksin adalah 

merupakan satu isu yang hangat diperkatakan bukan sahaja di dalam kalangan 

rakyat Malaysia sahaja, hatta seluruh dunia. Jadi, soalan saya adalah, sebagai 

seorang Dr dan juga ahli yang lebih arif tentang hal ini dan jug a lantang bersuara 

memperjuangkan dan menyuarakan isu kepentingan vaksin dalam masyarakat. 

Bagaimanakah cara Dr untuk mendidik dan membuka minda masyarakat kita ni

yang khususnya meragui peranan vaksin setelah orang kata pelbagai teori dan 

juga fakta-fakta rekaan yang dicipta oleh orang kata golongan anti vaksin. Jadi 

macam mana Dr untuk orang kata berjuang lah untuk melawan batik hujah-hujah 

ataupun fakta orang kata yang tidak tahu sumber dari mana untuk melindungi 

masyarakat yang tidak meragui kepada meragui vaksin. 

SA : Saya nampak isu berkaitan dengan vaksin ini ada tiga isu yang paling utama lah. 

Yang pertama sekali adalah berkaitan dengan info,maklumat yang diterima oleh 

masyarakat, saya lihat bahawa di akhir-akhir ini bahawa maklumat yang diterima oleh 

masyarakat tu pecah-pecah secara tidak seragam akibat daripada maklumat­

maklumat luar yang dibawa masuk dalam negara kita. Bermula daripada Andrew 

Wakefield 1998 iaitu Andrew Wakefield adalah antara yang menjadi ikon kepada 

vaccine refusal [penolak vaksin] ataupun antivaksin seluruh dunia lah, yang telah mula 

mencetus isu autism akibat daripada pemberian vaksin. Jadi, daripada Andrew 

Wakefield itu kita nampak info yang diterima dibawa secara tak betul dan disini lah 

saya, saya menjawab juga melalui hujah dan info sebab yang ditulis oleh antivaksin 

nampak pun ada dari segi hujah mereka tetapi hujah mereka tu lebih kepada pseudo, 

di spin [putar], di twist [pusing] jadi disitu lah kita terpaksa menggunakan kemahiran 

kita untuk baca balik dan apakah sebenarnya penjelasan yang sepatutnya. Disitu lah 

sebab saya banyak membaca berkaitan dengan itu. Jadi, kita menjawab berdasarkan 

pada artikel yang mereka kemukakan. Contohnya, autism. So [Jadi], betul ke tak 

autism tu disebabkan oleh vaksin? Jadi kita pun baca balik kajian demi kajian yang 

telah dilakukan sehingga ke beratus ribu memang tidak ada dikaitkan pun tetapi 

dengan hanya sedikit yang dikeluarkan oleh Andrew Wakefield orang mula percaya 

sebab dengan satu bahasa orang putih, jadi orang tengok english [inggeris] bahasa 

hebat lah kata. Yang kedua dia nampak macam, macam saintifik nampak macam 

sains tu dipanggil pseudoscience [ilmu pseudosains] yang sebenarnya jawapan telah 

ada. Jawapan sepatutnya ini jawapan dia tidak pun dikaitkan itu dan itu lah yang saya 

cuba buat dalam pelbagai isu berkaitan dengan vaksin. Apa sahaja yang disebut 

bermula daripada autism, bermula daripada cacat, bermula sehingga orang kata mati, 

sehingga orang kata ada bahan haram, macam-macam. Semua saya menjawab satu 

persatu, satu persatu, satu persatu, satu persatu. Dan kebanyakan majoriti hujah 

daripada antivaksin adalah hujah yang tak betul, hujah yang di twist [pusing] dan 

kadang-kadang hujah dia melibatkan pseudoscience [ilmu pseudosains]. Jadi sini 

pertama sekali isu adalah info. Yang kedua adalah isu isu kekuatan individu dan juga 

organisasi, saya ni [ini] menulis nampak lebih kepada individu. lndividu yang menulis 

sebab tu orang nampak saya je [sahaja] yang menulis. Orang apa-apa kalau saya 

punya persatuan FMSA [Family Medicine Specialist Association] Persatuan Pakar 

Perubatan Keluarga, kalau isu vaksin Suhazeli lah, isu vaksin Suhazeli lah. Orang kata 

macam tu [itu] kan, Jadi, memang lah saya tak apa lah saya bangga lah sebab saya 

dirujuk kan. Tetapi apabila kita melihat ia adalah seolah-olah itu adalah isu individu 

yang hanya individu tu sahaja yang patut jawab, saya rasa tak betul dan tak kena. 

Sepatutnya setiap daripada doktor tahu, tahu. Contohnya, kalau lah pesakit mari kat 

klinik, doktor kat klinik dia tanya betul ke doktor vaksin ni boleh menyebabkan autism 

contohnya, kalau dia tak tahu, sepatutnya dia tahu lah benda yang simple [mudah] 

macam tu, dia patut pandai jawab. Jadi, sini lah Alhamdulillah, saya rasa dari individu­

individu dan saya rasa bukan saya seorang saja [sahaja] tapi ada beberapa individu­

individu lain yang juga menulis di peringkat kapasiti mereka masing-masing. 

Alhamdulillah, seingat saya bermula pada tahun 2017 telah diusahakan beberapa 

NGO [Sadan Sukan Kerajaan] yang saya juga turut terlibat. Yang pertama adalah 

Medical Mythbusters Malaysia yang diasaskan oleh Ahmad Firdaus Haris, dia adalah 

doktor yang berkhidmat di Perak sekarang ni [ini]. Ni [lni] menjawab isu-isu berkaitan 

dengan mitos perubatan bukan sahaja vaksin tapi benda-benda lain juga melalui 

Facebook dan juga sekarang ni [ini] kita go on [teruskan] video dan live [siaran 

langsung] di FS [Facebook] malam ni pun ada live [siaran langsung] FS [Facebook] 

yang dibuat oleh M Three [Medical Mythbusters Malaysia]. Satu lagi adalah melalui 

Twitter oleh MedTweetMY [Medical Twitter Malaysia], saya juga salah satu ahli 

Medical Twitter Malaysia yang diusahakan oleh Doktor Khairul Hafidz, sekarang 

Doktor Khairul Hafidz ni Master dalam Public Health [ Sarjana Kesihatan Awam] di 

UKM [Universiti Kebangsaan Malaysia] seiingat saya dan lebih kurang dalam 40 

hingga 50 individu lain lagi lah, pakar-pakar yang bergabung di dalam MedTweetMY 

[Medical Twitter Malaysia] yang aktif menjawab dalam Twitter. Saya tak banyak dalam 

20000 je [sahaja] followers [pengikut] kat Twitter yang Doktor Khairul Hafidz tu dalam 

200000, 10 kali ganda (ketawa) saya ni baru 20000 tu pun sekali sekala je [sahaja] 

berkicau menggunakan Twit. Jadi, kita bergabung di dalam NGO [Sadan Bukan 

SA 

MZ 

LH 

SA 

tips penjagaan kesihatan bagi untuk mengelakkan terkena jangkitan virus 

Covid-19 yang orang kata sekarang ni [ini] kes pun sekejap naik sekejap turun. 

Boleh tak Dr share [kongsi] kan sedikit orang kata tips lah untuk kami-kami yang 

terutama kami yang belum divaksin ni [ini] lagi untuk elak di terjangkiti. 

: lya, kan Khairy Jamaluddin dah keluar kenyataan bagi pelajar-pelajar, dah dapat ke 

tak dapat lagi? 

: Belum lagi. 

: lnsha-Allah, semua rakyat Malaysia lnshaallah akan dapat vaksin. Cuma cepat 

ataupun lambat lah, lnsha-Allah. Okay, berkaitan dengan ini saya pun, kita kena ingat 

bahawa kita sekarang ni [ini] melakukan usaha ini adalah diantara kaedah-kaedah 

doa, usaha dan tawakal,kita kena ingat tu [itu]. Kita bukannya yakin 100% kita tak mati, 

kita bukannya 100% kita yakin tidak dijangkiti sebab risiko berada di mana-mana hatta 

risiko yang berada di klinik kesihatan, risiko berada di hospital yang menguruskan 

Covid adalah lebih tinggi daripada orang awam. Jadi, untuk mengelakkan risiko itu lah 

perlu tanggungjawab setiap individu, individu sebagai masyarakat dan individu 

sebagai penjawat awam dan tanggungjawab kepada kerajaan dan disini lah 

alhamdulillah,saya rasa dengan kaedah yang dilakukan oleh kerajaan, ikhtiar yang 

dilakukan oleh kerajaan itu dia ada aua perkara penting yang pertama adalah dia 

panggil public health measure [langkah kesihatan awam] dimana kerajaan telah 

mengenakan beberapa polisi yang tertentu yang telah pun dilakukan selama daripada, 

sejak daripada Januari 2020 lagi sampai sekarang, kerajaan telah menggunakan 

polisi-polisi tertentu termasuk daruratnya, termasuk PKP [Perintah Kawalan 

Pergerakan] nya, termasuk dengan face mask [pelitup muka] nya dan pelbagai lagi 

lah yang kita boleh bilang satu per satu. lni adalah modaliti ataupun kaedah-kaedah 

ikhtiar yang dilakukan, termasuk top up [tambah nilai] nya adalah melalui pemberian 

vaksin. lni adalah ikhtiar. Doa insha-Allah kita selalu doa kan? Dan akhir sekali 

adalah perlu adalah tawakal. Dan kedua, yang tadi public health measure 

[langkah kesihatan awam]. Yang kedua adalah akta dan polisi, disini pentingnya satu 

kerajaan yang kukuh sebab apabila ada satu kerajaan kukuh yang menguruskan 

polisi, yang menguruskan kewangan yang sebaik mungkin tidak ada berbalah 

sesama sendiri sebab apa saya nampak secara truly [benar] secara jujurnya saya 

nampak sekarang ni [ini] apabila kerajaan kita tak stabil, you all [kamu semua] pun 

tahu kan sekarang ni [ini] kadang­kadang kerajaan yang separuh-separuh yang 

macam-macam idea yang dikeluarkan. Maksudnya, seolah-olah kita sekarang ni 

berbalah sesama sendiri. Hokni [Yang ini] 

kata aku lah yang boleh guna kaedah yang terbaik. You [Kamu] sebagai kerajaan tak 

betul, kerajaan pulak kata kamu [kamu] tak betul dan sebagainya. Maksudnya kalau 

lah kita tidak satu hati, tidak sama-sama berpakat untuk semata-mata menghapuskan 

Covid ini, asyik berbalah, tuduh menuduh, asyik kata mengata, kita tak kemana. Boleh 

menyebabkan bermasam muka, boleh menyebabkan pengurusan diperingkat 

tertingginya terganggu, tergugat menyebabkan pertimbangan politik untuk 

membolehkan ekonomi, untuk membolehkan sosial masyarakat akan terbantut. Jadi 

disini pentingnya measure [langkah] yang kedua adalah kekuatan dari segi kerajaan 

itu sendiri. Selain dari public health [kesihatan awam] yang dilakukan oleh penjawat 

awam, politik juga adalah penting untuk itu. Wallahualam 

LH : Seterusnya adalah kalau tadi tips dalam untuk bidang kesihatan lah. lni untuk 

orang kata secara kehidupan lah, kami kami berdua nampak yang Dr begitu 

sibuk dengan kerja harian dengan sekarang ni [ini] dengan kes Covid nya 

dengan orang kata Dr begitu aktif dalam penulisan dan juga menyertai seminar 

ataupun bengkel.Jadi bagaimana Dr menguruskan atau membahagikan masa 

dengan kerja hakiki, dengan keluarga dan juga program-program luar waktu 

pejabat. 

SA : Kadang-kadang susah juga nak jawab sebabnya seolah-olah kita ini, saya sendiri lah 

seolah-olah orang yang mengatur kita. Ore [orang] mesej Dr boleh dok [tak] malam ni 

kita wak [buat] FB [Facebook] live [siaran langsung] ?Kita kata malam ni tak ada, boleh 

la. Contohnya kan? Macam you [awak] punya mesej kat saya boleh tak doc [Dr] saya 

nak interview [temuramah], tengok jadual free, boleh la. Seolah-olah orang yang 

mengatur kita punya jadual, orang yang menyibukan jadual kita. Haa, macam tu [itu], 

sedangkan kerja hakiki saya masih tetap ada dan disini lah saya kat klinik ni [ini]. 

Alhamdulillah saya duduk, klinik tak berapa sibuk sangat, klinik kampung. Jadi masa 

seperti ini sepatutnya ada kes dan sebagainya tetapi saya squeeze [pusing] kan kes 

itu ke pagi dan sebagainya. Maksudnya, saya bagi peluang untuk berdepan dengan 

you [kamu] berdua ni [ini] untuk interview [temuramah]. Begitu juga dengan orang­

orang lain lah yang saya space Uarak] kan masa. Walaupun begitu, saya bukan 

sempurna, saya bukan sempurna saya mengaku saya tidak sempurna hingga kan 

dalam keluarga sendiri pun kadang-kadang isteri saya saya mengungut [merungut] 

juga. Dia kata balik je [sahaja] komputer,balik je [sahaja] komputer, balik je [sahaja] 

komputer sebab adanya live [siaran langsung], adanya nak edit ini, adanya nak tulis 

ni sampaikan nak tidur dia kata tak habis lagi menulis? (ketawa). Dia tanya, tak habis 

